
Član 4.

         Ova odluka stupa na snagu osmog dana od dana 
objavljivanja u „Službenom glasniku Grada 
Gradačac“.

13.

 Na osnovu člana 6. stav 1. tačka 2. Statutarne 
odluke o organizaciji Grada Gradačac u skladu sa 
Zakonom o Gradu Gradačac („Službeni glasnik 
Grada Gradačac” broj 1/19), Gradsko vijeće Grada 
Gradačac na 6. redovnoj sjednici održanoj 28.06. 
2021. godine, d o n o s i 

ODLUKU
o davanju saglasnosti JP “Komunalac” d.d. 

Gradačac o utrošku dijela prikupljenih 
sredstava sa Računa rezerve za servisiranje duga

Član 1.

         Gradsko vijeće Grada Gradačac daje saglasnost 
J.P.”Komunalac” d.d. Gradačac o utrošku dijela 
prikupljenih sredstava sa Računa rezerve za 
servisiranje duga u okvirnom iznosu od 106.500,00 
KM, što predstavlja 5% ugovorene vrijednosti radova 
svih ulica koje se planiraju rekonstruisati u toku 
2021.godine.

Član 2.

        Data sredstva su predviđena za proširenje i 
rekonstrukciju dotrajale vodovodne mreže u onim 
ulicama koje nisuobuhvaćene tenderom T4, a iste je 
neophodno sanirati zbog dotrajale mreže i velikih 
gubitaka,a prvenstveno zbog rekonstrukcije i 
asfaltiranja istih, aiz akumuliranih sredstava od 
razlike u cijeni vode i odvodnje, prikupljenihna 
Računu rezervi za servisiranje duga za investiciona 
ulaganja u proširenje i rekonstrukciju dotrajale 
vodovodne mreže.

Član 3.

        Ova odluka stupa na snagu osmog dana od dana 
objavljivanja u ,,Služenom glasniku  Grada 
Gradačac“.

14.

 N a  o s n o v u  č l a n a  2 4 .   Z a k o n a  o 
građevinskom zemljištu Federacije Bosne i 
Hercegovine («Službene novine Federacije BiH» 
broj: 25/03, 16/04, 67/05), člana 6. stav 1. tačka 7. 
Statutarne odluke o organizaciji Grada Gradačac u 
skladu sa Zakonom o Gradu Gradačac («Službeni 
glasnik Grada Gradačac», broj 1/19), na prijedlog  
Gradonačelnika Gradsko vijeće Grada Gradačac na 
6. redovnoj sjednici održanoj 28.06.2021.godine,      
d o n o s i
                                           

R J E Š E NJ E

1. Preuzima se neizgrađeno građevinsko zemljište, 
radi privođenja trajnoj namjeni označeno kao:
-k.č.br.64/1 (dio k.č.br.431/3) Jasenovac pašnjak 1. 
klase površine 15170 m² i kuća i zgrada
33 m² k.o. Srnice Donje, u katastru upisan posjednik 
DS Mjesna zajednica Srnice sa 1/1, 
a u el.zk.ul.br. 120 k.o. SP Donje Srnice kao državno 
vlasništvo sa 1/1 te uknjiženo pravo raspolaganja u 
korist Mjesne zajednice Srnice. 

2. Za preuzeto zemljište Grad Gradačac ne plaća 
naknadu.

3. Odsjek za geodetske poslove i ZK Ured Općinskog 
suda Gradačac će po pravosnažnosti ovog rješenja na 
zemljištu iz tačke 1. dispozitiva rješenja, brisati 
dosadašnji upis te kao korisnika i vlasnika upisati 
Grad Gradačac sa 1/1.



O b r a z l o ž e nj e

        Članom 6. Zakona o građevinskom zemljištu 
(«Sl.novine F BiH» br. 25/03) je određeno da općina 
upravlja i raspolaže gradskim građevinskim 
zemljištem u državnoj svojini, na način i pod 
uslovima predviđenim zakonom i propisima 
donesenim na osnovu zakona, a zemljište navedeno u 
dispozitivu je građevinsko. 

        Članom 24. Zakona o građevinskom zemljištu 
određeno je da općinsko vijeće donosi rješenje o 
preuzimanju iz posjeda neizgrađenog gradskog 
građevinskog zemljišta radi privođenja trajnoj 
namjeni, odnosno radi uređenja za građenje, te da će 
se u postupku preuzimanja saslušati raniji vlasnik 
odnosno nosilac privremenog prava korištenja 
zemljišta.

        Obzirom da je kao posjednik i vlasnik parcele 
64/1 upisana MZ Srnice, dakle nepostojeća mjesna 
zajednica, to će postupkom preuzimanja parcele 
označene kao k.č.br. 64/1 i upisom u javne registre, 
Grad Gradačac raspolagati sa istom, radi privođenja 
trajnoj namjeni. 
Obzirom na navedeno, odlučeno je kao u dispozitivu 
rješenja. 
                
        Protiv ovog rješenja ne može se izjaviti žalba, ali 
se može pokrenuti upravni spor podnošenjem tužbe 
neposredno nadležnom sudu, u roku od 30 dana od 
dana dostavljanja rješenja. 

15.

 Na osnovu člana 21. Zakona o komunalnim 
djelatnostima („Službeni glasnik TK“, broj 11/05) i 
člana 6. Statutarne odluke o organizaciji Grada 
Gradačac u skladu sa Zakonom o Gradu Gradačac 
(„Službeni glasnik Grada Gradačac”, broj 1/19), 
Gradsko vijeće Grada Gradačac na 6. redovnoj 
sjednici održanoj 28.06.2021. godine, d o n o s I 

RJEŠENJE

o davanju saglasnosti na cijene vodnih usluga za 
2021. godinu

I

        Daje se saglasnost na cijene vodnih usluga za 
2021. godinu koje pruža JP “Komunalac” d.d. 
Gradačac, utvrđenih od strane Nadzornog odbora, 
aktom broj: 01/1-18-4/21-NO, od 15.06.2021. 
godine, koji je sastavni dio ovog rješenja.

II

         Ovo rješenje stupa na snagu osmog dana od 
dana objavljivanja u ,, Službenom glasniku Grada 
Gradačac“.

